
 

 

ᓯᑎᐱᕆ 29, 2021 

ᐃᔅᓯᕙᐅᑕᖅ ᐋᓐᓄᓘ ᓇᑲᓱᒃ 

ᓄᓇᕗᒻᒥ ᐸᕐᓇᐃᔩᑦ 

ᑎᑎᖅᑲᒃᑯᕕᖓ 1797 

ᐃᖃᓗᐃᑦ, ᓄᓇᕗᑦ X0A 0H0 

ᑐᕌᖅᑐᖅ ᐃᔅᓯᕙᐅᑕᖅ ᓇᑲᓱᒃ: 

ᓴᖅᑭᖅᑎᑕᐅᓂᖏᑦ 2021 ᑎᑎᕋᖅᑕᐅᒋᐊᓐᖓᖅᓯᒪᔪᑦ ᓄᓇᕗᒻᒥ ᓄᓇᐃᑦ ᐊᑐᖅᑕᐅᓂᖏᓐᓄᑦ 

ᐸᕐᓇᐅᑦ, ᐊᒻᒪ ᐅᖓᕐᕙᕆᐊᖅᑕᐅᓂᖏᑦ ᐃᓱᓕᕝᕕᔅᓴᐃᑦ 

ᑭᒡᒐᑐᖅᑐᒋᑦ ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ (QWB), ᐃᓕᓪᓂᑦ ᐅᐱᒍᓱᒍᒪᔪᖓ, ᑲᑎᒪᔨᓕᒫᑦ, 

ᐊᒻᒪ ᐃᖅᑲᓇᐃᔭᖅᑎᓕᒫᑦ ᓄᓇᕗᒻᒥ ᐸᕐᓇᐃᔩᑦ (NPC) ᐱᔭᕇᖅᑕᐅᓂᖏᓐᓄᑦ ᐊᒻᒪ ᓴᖅᑭᖅᑎᑕᐅᓂᖏᓐᓄᑦ 

ᓄᓇᕗᒻᒥ ᓄᓇᐃᑦ ᐊᑐᖅᑕᐅᓂᖏᓐᓄᑦ ᐸᕐᓇᐅᑦ (DNLUP). ᐊᖏᓂᕆᔭᖓ ᓄᓇᖓ ᐱᖃᓯᐅᔾᔨᔪᑦ 2021 

ᓄᓇᕗᒻᒥ ᓄᓇᐃᑦ ᐊᑐᖅᑕᐅᓂᖏᓐᓄᑦ ᐸᕐᓇᐅᒻᒥᑦ ᐅᖃᐅᓯᖃᖅᑐᑦ ᐃᓕᔅᓯ ᑲᒪᔩᑦ ᐱᔭᕇᖅᓯᒪᔭᖏᓐᓂᑦ. 

ᖁᕕᐊᓱᑦᑐᒍᑦ ᓄᓇᕗᒻᒥ ᐸᕐᓇᐃᔩᑦ ᐊᒥᓱᓂᑦ ᐱᖃᓯᐅᔾᔨᓂᖏᓐᓄᑦ QWB 43 ᑐᓂᔭᐃᓐᓂ 2018 ᐅᑯᓄᖓ 

2021 ᓄᓇᕗᒻᒥ ᓄᓇᐃᑦ ᐊᑐᖅᑕᐅᓂᖏᓐᓄᑦ ᐸᕐᓇᐅᑦ. ᑖᓐᓇ ᐅᖃᐅᓯᖃᖅᑐᖅ ᐊᖏᔪᒥᑦ ᖃᓄᖅ 

ᐱᒻᒪᕆᐊᔪᒥᑦ ᑲᑎᒪᔩᑦ ᐃᓱᒪᒋᔭᖃᕐᓂᖏᓐᓄᑦ ᐃᓄᐃᑦ ᖃᐅᔨᒪᔭᑐᖃᖏᑦ 

ᑐᑭᓯᒋᐊᕈᑎᖃᖅᑎᑦᑎᕕᓪᓗᐊᑕᐅᓚᐅᖅᑐᖅ ᑖᒃᑯᐊ QWB ᐊᑐᖅᓯᒪᔭᖏᑦ ᑐᓂᖏᓐᓂᑦ. ᓱᓕᒃᑲᓐᓂᖅ, 

ᐅᐱᓐᓇᖅᑐᓯ! 

ᑕᐃᒪᐃᒃᑲᓗᐊᖅᑎᓪᓗᒍ, ᓇᓗᓇᐃᖅᓯᔪᒍᑦ ᐃᓚᖏᓐᓂ ᐱᒻᒪᕆᐅᔪᓂᑦ ᓂᓚᐅᖅᑕᕗᑦ ᑕᑯᔅᓴᐅᔫᔮᖏᑦᑐᑦ 

ᐅᕙᓂ 2021 ᓄᓇᕗᒻᒥ ᓄᓇᐃᑦ ᐊᑐᖅᑕᐅᓂᖏᓐᓄᑦ ᐸᕐᓇᐅᑦ. ᑕᐃᒪᐃᓐᓂᖓᓄᑦ, ᑐᔅᓯᕋᖅᑐᒍᑦ ᑖᒃᑯᐊ 

ᓄᓇᕗᒻᒥ ᐸᕐᓇᐃᔩᑦ ᐱᑕᖃᖅᑎᑦᑎᓗᑎ ᐅᕙᑦᑎᓐᓄᑦ ᐱᔾᔪᑎᖏᓐᓄᑦ ᐲᖅᑕᐅᓂᖏᓐᓄᑦ 

ᓇᓗᓇᐃᖅᑕᐅᓯᒪᔪᓂᑦ QWB ᑐᓂᔭᖏᓐᓄᑦ. ᑖᒃᑯᐊ ᑐᑭᓯᒋᐊᕈᑏᑦ ᐃᑲᔪᕐᓂᐊᖅᑐᑦ ᐅᕙᒍᑦ ᓴᖅᑭᑎᑦᑎᓗᑕ 

ᓯᕗᓂᔅᓴᒥ ᑐᓂᔭᐅᔪᓐᓇᖅᑐᓂᑦ ᐋᖅᑭᒋᐊᖅᑕᐅᓯᒪᔪᓄᑦ 2021 ᓄᓇᕗᒻᒥ ᓄᓇᐃᑦ ᐊᑐᖅᑕᐅᓂᖏᓐᓄᑦ 

ᐸᕐᓇᐅᑦ. ᐃᓚᖏᑦ ᑐᑭᓯᒋᐊᕈᑏᑦ 2018 ᐅᕙᒍᑦ ᑐᓂᔭᖏᓐᓂ ᑎᑭᑦᑎᓯᒪᔫᔮᖏᑦᑐᑦ ᓄᓇᕗᒻᒥ ᐸᕐᓇᐅᔨᒃᑯᑦ 

ᐱᔭᕆᐊᖃᖅᑕᖏᓐᓂᑦ, ᐊᒻᒪ ᐱᐅᓯᑎᒋᐊᕈᓐᓇᖅᑕᕗᑦ ᐱᓕᕆᖃᑎᒌᓐᓂᐅᔪᖅ ᖃᐅᔨᓗᑕ ᑭᓱᓄᑦ 

ᐱᔾᔪᑎᖃᖅᑐᑎᑦ ᐲᖅᑕᐅᓂᖏᓐᓄᑦ ᓴᓂᐊᓂ ᐃᓚᔭᐅᓂᖏᓐᓄᑦ ᐱᒻᒪᕆᐅᔪᓄᑦ ᐃᓄᓐᓄᑦ. 

ᐱᐅᓯᑎᒋᐊᕈᒪᔭᕗᑦ ᐱᐅᓂᖓ ᖃᓄᐃᑦᑐᑐᐃᓐᓇᕐᓂ ᓯᕗᓂᔅᓴᒥ ᑐᓂᔭᐅᓂᐊᖅᑐᓂᑦ ᑐᓂᖃᑦᑕᖅᑕᑎᓐᓂᑦ. 

ᑐᓴᖅᑎᒋᐊᖃᕆᒃᑭᑦ QWB ᑎᑎᕋᖅᓯᔪᓐᓇᔮᖏᑦᑐᑦ ᑎᑎᕋᖅᓯᒪᔪᓂᑦ ᑐᓂᔭᐅᔪᓂᑦ 2021 ᓄᓇᕗᒻᒥ ᓄᓇᐃᑦ 

ᐊᑐᖅᑕᐅᓂᖏᓐᓄᑦ ᐸᕐᓇᐅᒻᒧᑦ ᐃᓕᔅᓯ ᑐᔅᓯᕌᖏᓐᓄᑦ ᐃᓱᓕᕝᕕᔅᓴᖓ ᓯᑎᐱᕆ 30, 2021. 

ᐱᓪᓚᕆᐅᔪᒥᓪᓕ, ᐊᑯᓂᐅᓂᖃᓂᐊᖅᑐᖅ QWB−ᑯᓐᓄᑦ ᑕᖅᑭᒐᓚᓐᓂᑦ ᑕᐃᒪᐃᓐᓂᐊᕐᓗᑎ. 

ᑕᐃᒪᐃᓐᓂᖓᓄᑦ, QWB ᒪᓕᓐᓂᖃᖅᑐᑎᑦ ᑐᔅᓯᕋᖅᑐᑦ ᐅᖓᕐᕙᕆᐊᖅᑕᐅᓗᓂ ᐃᓱᓕᕝᕕᔅᓴᖓ ᑎᓯᐱᕆᒧᑦ 

31, 2021, ᐱᑕᖃᕆᐊᖃᖅᑎᑕᐅᔪᓄᑦ ᑐᓂᔭᐅᔪᓄᑦ. 

ᐊᒻᒪᓗᑦᑕᐅᖅ, ᖃᐅᔨᑎᑉᐸᒋᑦ ᑖᒃᑯᐊ QWB ᐸᕐᓇᓯᒪᔪᑦ ᐅᐸᖃᑕᐅᓗᑎ ᐃᓄᑦᑎᒍᑦ ᑲᑎᒪᑎᑦᑎᓂᕐᒧᑦ 

ᑐᔅᓯᕌᖑᔪᖅ ᒥᑦᑎᒪᑕᓕᒻᒧᑦ ᐊᒻᒪ ᐃᖃᓗᓐᓄᑦ. ᓂᕿᐅᒋᔭᐅᔪᖅᑕᐅᖅ ᑭᒡᒐᖅᑐᐃᔨᐅᔪᑦ 6-8 ᐃᓚᒋᔭᐅᔪᓂᑦ 

ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᑲᑎᒪᖃᑕᐅᔪᓐᓇᓂᐊᕐᒥᔪᑦ ᐊᑐᓂ ᑖᒃᑯᓂᖓ ᒪᕐᕉᓐᓂᒃ 



 

 

ᑲᑎᒪᑎᑦᑎᓂᐅᔪᓂᑦ. ᐱᔾᔪᑎᒋᓪᓗᒋᑦ ᓄᓇᕗᒻᒥ ᐸᕐᓇᐃᔩᑦ ᑲᑎᒪᑎᑦᑎᓂᖏᑦ ᐋᖅᑭᑦᑕᐅᓯᒪᔪᑦ ᐊᓯᖏᓐᓂ 

ᐊᕕᑦᑐᖅᓯᒪᔪᓂᑦ ᓅᕕᐱᕆᒥ 2021, ᓂᕆᐅᓐᓂᖃᖅᑐᒍᑦ ᒥᑦᑎᒪᑕᓕᒻᒦᓂᐊᖅᑐᑎ ᐊᒻᒪ ᐃᖃᓗᓐᓂ 

ᔮᓐᓄᐊᕆᒥᑦ −ᒫᑦᓯ 2022. ᓇᓗᓇᐃᖅᓯᒍᓐᓇᖅᑮᑦ ᐅᕙᑦᑎᓐᓄᑦ ᕿᓚᒥᐅᔪᒃᑯᑦ ᖃᖓᒃᑰᓂᐊᕐᓂᖏᓐᓄᑦ 

ᑖᒃᑯᓂᖓ ᑲᑎᒪᑎᑦᑎᓂᐅᔪᓂᑦ? 

ᐱᔾᔪᑎᒋᓪᓗᒋᑦ ᓄᓇᕗᒻᒥ ᐸᕐᓇᐃᔩᑦ ᐋᖅᑭᔅᓯᒪᒻᒪᒍ ᐃᓱᓕᔾᕕᔅᓴᖓ ᑐᓂᔭᐅᔪᓄᑦ ᐊᔾᔨᖏᓐᓂᑦ 

ᑕᑯᔅᓴᐅᑎᑕᐅᔪᓂᑦ ᐊᒻᒪ ᐊᐱᖅᑯᑎᔅᓴᓄᑦ ᖃᓂᒋᔭᐸᓗᖏᓐᓂ 11 ᐅᓪᓗᐃᑦ ᑲᖏᕐᖠᓂᕐᒥᑦ 

ᑲᑎᒪᓂᖃᓚᐅᖅᑎᓐᓇᒋᑦ, ᑐᔅᓯᕋᖅᑐᖓ ᐱᔪᓐᓇᖅᑎᑕᐅᓗᓂ ᐊᔾᔨᐸᓗᐊᓂᑦ ᓯᕗᓂᐊᒍᑦ ᐱᕕᔅᓴᖃᓂᕐᒧᑦ 

ᓯᕗᓂᐊᒍᑦ ᒥᑦᑎᒪᑕᓕᒻᒥ ᐊᒻᒪ ᐃᖃᓗᓐᓂ ᑲᑎᒪᓂᐅᔪᓄᑦ. 

ᑭᖑᓪᓕᖅᐹᒥ, ᖃᕋᓴᐅᔭᒃᑰᖅᑐᓕᒫᑦ ᐱᓕᕆᐊᖃᖅᑐᑦ ᖃᐅᔨᒋᐊᕐᕕᓪᓗᐅᑕᐅᔪᑦ QWBᖁᓐᓄᑦ ᐊᒻᒪ 13 

ᐃᓚᒋᔭᐅᔪᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐊᓯᔾᔨᖅᓯᒪᔪᑦ ᑕᐃᒃᑯᓇᖓᑦ ᑎᑎᕋᖅᓯᒪᔪᓂᑦ ᐃᓚᒍᑕᖓ A 

ᓄᓇᕗᒻᒥ ᐸᕐᓇᐃᔨᒃᑯᑦ “ᑐᓴᖅᑎᑦᑎᓂᕐᒧᑦ ᒪᑐᐃᖅᑕᐅᑲᓐᓂᕐᓂᖓᓄᑦ ᑎᑎᕋᖅᑕᐅᔪᑦ ᐊᒻᒪ ᑭᖑᓪᓕᕐᒥ 

ᐱᓕᕆᐊᖑᓂᐊᖅᑐᑦ …”. ᐃᓚᒋᐊᕐᓗᒍ, ᐊᒥᓱᒐᓚᐃᑦ ᐊᑎᖏᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ 

ᐊᓯᔾᔨᖅᓯᒪᒻᒥᔪᑦ. ᐱᖃᓯᐅᑎᓯᒪᔪᒦᑦᑐᑦ ᑎᑎᕋᖅᑕᐅᓯᒪᓂᖏᑦ ᐊᑕᖏᖅᑐᒋᑦ ᒫᓐᓇᐅᔪᒥᑦ ᐊᑎᖏᑦ ᐊᒻᒪ 

ᖃᕋᓴᐅᒃᑯᑦ ᑐᕌᕈᑎᖏᑦ QWB ᐊᒻᒪ 13 ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ, ᑎᑎᕋᖅᓯᒪᔭᑎᑦ ᑲᑐᔾᔨᖃᑎᒌᓄᑦ 

ᓈᓴᐅᑎᖏᓐᓄᑦ ᐃᓚᒍᑕᖓᓂ A. ᐃᓚᓯᓯᒪᔪᒍᑦ ᒫᓐᓇᐅᔪᒥᑦ ᓄᓇᓕᒻᒧᑦ ᐊᑎᖏᑦ ᑭᖑᓂᐊᒍᑦ 

ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐊᑎᖏᑦ. 

ᕿᓚᓈᖅᑐᖓ ᐱᓂᐊᕆᐊᔅᓴᖅ ᐱᔾᔪᑎᖏᓐᓂ ᐃᓚᖏᓐᓂ ᑖᒃᑯᐊ QWB ᓇᓗᓇᐃᖅᓯᒪᔭᖏᑦ ᐅᕙᒍᑦ 2018 

ᑎᑎᕋᖅᓯᒪᔪᓂᑦ ᑐᓂᔭᖏᓐᓂ, ᐊᒻᒪ ᑐᓴᖅᑎᑦᑎᒍᑎᒥᑦ ᐅᖓᕐᕙᕆᐊᖅᑕᐅᓂᖏᓐᓄᑦ ᐃᓱᓕᕝᕕᔅᓴᖏᑦ 

ᑎᑎᕋᖅᓯᒪᔪᓂᑦ ᑐᓂᔭᐅᔪᓂᑦ ᐊᒻᒪ ᑲᑎᒪᓂᕐᒥᑦ ᑐᓂᔭᐅᔪᑦ ᐊᒻᒪ ᐊᐱᖅᑯᑎᖦᓴᐃᑦ, ᐊᒻᒪ ᖃᖓᒃᑰᓂᖓ 

ᒥᑦᑎᒪᑕᓕᒻᒥ ᐊᒻᒪ ᐃᖃᓗᓐᓂ ᑲᑎᒪᑎᑦᑎᓂᐅᔪᑦ. 

ᖁᔭᓐᓇᒦᒃ ᐃᓱᒪᒋᔭᖃᕈᓐᓇᕋᕕᑦ, ᐊᒻᒪᓗᒃᑲᓐᓂᖅ, ᐅᐱᒋᔭᐃᓐᓇᕆᔭᕗᑦ ᓄᓇᕗᒻᒥ ᐸᕐᓇᐃᔨᒃᑯᓃᑦᑐᑦ 

ᐱᔭᕇᖅᓯᓂᖏᓐᓄᑦ 2021 ᓄᓇᕗᒻᒥ ᓄᓇᐃᑦ ᐊᑐᖅᑕᐅᓂᖏᓐᓄᑦ ᐸᕐᓇᐅᒻᒥ! 

ᑎᑎᕋᖅᑐᖅ, 

 

ᔭᐃᒥᓯ ᕿᓚᒃ 

ᐃᔅᓯᕙᐅᑕᖅ 

ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 

 

ᐊᔾᔨᖏᑦ ᑐᓂᓯᕕᐅᔪᑦ: 13 ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᕿᑭᖅᑖᓗᒻᒥ 

  



 

 

ᐃᓚᒍᑕᖓ A – ᒫᓐᓇᐅᔪᒥᑦ ᑎᑎᕋᖅᑕᐅᓯᒪᔪᑦ ᐃᓚᒋᔭᐅᖃᑕᐅᔪᑦ 

 

  ᐃᓚᒋᔭᐅᖃᑕᐅᔪᑦ  ᑐᑭᓯᒋᐊᕐᕕᖓ 

5. ᐃᑲᔪᑎᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ, ᐃᑉᐱᐊᑉᔪᒃ ikajutit@baffinhto.ca 

14. ᐊᐃᕕᖅ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ, ᕿᓐᖓᐃ aiviq@baffinhto.ca 

24. ᓴᓂᕋᔭᒃ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ, ᓴᓂᕋᔭᒃ hbhta@baffinhto.ca 

26. ᐃᒡᓗᓕᒃ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ igloolik@baffinhto.ca 

27. ᐊᒪᕈᖅ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ, ᐃᖃᓗᐃᑦ amaruq@baffinhto.ca 

29. ᐊᐃᕕᖅ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ, ᐊᐅᓱᐃᑦᑐᖅ iviq@baffinhto.ca 

30. ᒪᔪᖅᑲᓕᒃ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ, ᑭᒻᒥᕈᑦ mayukalik@baffinhto.ca 

68. ᓇᖕᒪᐅᑕᖅ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ, ᑲᖏᖅᑐᒑᐱᒃ clyde@baffinhto.ca 

69. ᓇᑦᑎᕙᒃ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ, ᕿᑭᕐᑕᖅᔪᐊᖅ nattivak@baffinhto.ca 

81. ᐸᓐᓂᖅᑑᒥ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ pang@baffinhto.ca 

83. ᒥᑦᑎᒪᑕᓕᒃ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ, ᒥᑦᑎᒪᑕᓕᒃ pond@baffinhto.ca 

84. ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ MFerguson@niws.ca, 

kpitsiulak@niws.ca 

86. ᖃᐅᓱᐃᑦᑐᖅ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ rbhta@baffinhto.ca 

88. ᓴᓂᑭᓗᐊᖅ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ sani@baffinhto.ca 

 

 


